
 
Dylan, Perllan pob Peth 
 
 
Dylan, ti yw perllan pob peth 
Yn clymu geiriau’r gerdd mewn pleth, 
Dylan, yfaist o gwpan y gerdd, 
Llyncaist lond ceg o Gymru werdd, 
Dylan, sefaist ar lwyfan dy wlad 
Er na chest dithau iaith dy dad, 
Dylan, dy galon yn llydan fel llyn, 
Dy feddwl yn fawr fel clamp o fryn, 
Dylan, gwelaist yr wylan wen 
Drwy ffenest dy sied yn dawnsio uwchben, 
Dylan fe roist y cyfan mewn cwch 
Cyn i dy awen di droi’n llwch, 
A hwylio, hwylio dros foroedd hud 
I gyrraedd calonnau ar draws y byd. 


